
         КАРАР        

 
10 гыйнвар 2018 ел 

 
 
«Түбән Кама шәһәре» муниципаль берәмлегенең күмү эше мәсьәләләре буенча 

махсуслаштырылган хезмәт эшчәнлеге тәртибен раслау турында 
 

«Россия Федерациясендә җирле үзидарә оешмасының гомуми 

принциплары турында» 2003 елның 6 октябрендәге 131-ФЗ номерлы Федераль 

законның 14 статьясындагы 1 өлешенең 22 пункты, «Җирләү һәм күмү эше 

турында» 1996 елның 12 гыйнварындагы 8-ФЗ номерлы Федераль законның 29 

статьясы, Түбән Кама шәһәре Уставының 6 статьясындагы 1 өлешенең 24 

пункты нигезендә, карар бирәм: 

1. «Түбән Кама шәһәренең төзекләндерүнең комплекслы предприятиесе» 

муниципаль унитар предприятиесенә күмү эше мәсьәләләре буенча 

махсуслаштырылган хезмәт вәкаләтләрен бирү. 

2. Кушымта нигезендә «Түбән Кама шәһәре» муниципаль берәмлегенең 

күмү эше мәсьәләләре буенча махсуслаштырылган хезмәт эшчәнлеге тәртибен 

расларга. 

3. Әлеге карарның үтәлешен контрольдә тотуны ритуаль хезмәтләр бүлеге 

начальнигы Х. Х. Шәрәповка йөкләргә. 

 
 

 Җитәкче                                                                                                Д.И. Баландин



Татарстан Республикасы  
Түбән Кама шәһәре башкарма комитетының  
2018 елның 18 гыйнварындагы  
1 номерлы карары белән расланган 
кушымта 
 

 «Түбән Кама шәһәре» муниципаль берәмлегенең  
күмү эше мәсьәләләре буенча махсуслаштырылган  

хезмәт эшчәнлеге  
ТӘРТИБЕ 

 
Әлеге Тәртип «Россия Федерациясендә җирле үзидарә оешмасының гомуми 

принциплары турында» 2003 елның 6 октябрендәге 131-ФЗ номерлы Федераль 
законның 14 статьясындагы 1 өлешенең 22 пункты, «Җирләү һәм күмү эше 
турында» 1996 елның 12 гыйнварындагы 8-ФЗ номерлы Федераль законның 29 
статьясы, Түбән Кама шәһәре Уставының 6 статьясындагы 1 өлешенең 24 пункты 
нигезендә, «Түбән Кама шәһәре» муниципаль берәмлегендә күмү эше мәсьәләләре 
буенча махсуслаштырылган хезмәт эшчәнлеген оештыру максатларында эшләнгән. 

 
1 статья. Гомуми нигезләмәләр 

1.1. Түбән Кама шәһәре башкарма комитеты тарафыннан оештырылган «Түбән 
Кама шәһәре» муниципаль берәмлегенең күмү эше мәсьәләләре буенча 
махсуслаштырылган хезмәте (алга таба – Махсуслаштырылган хезмәт) - аларның 
теләкләрен исәпкә алып, мәрхүмнәрне күмү гарантияләрен үтәү буенча вәкаләтләр 
һәм түләүсез нигездә күмү буенча гарантияләнгән исемлек буенча хезмәт күрсәтү 
бурычы йөкләнә. Махсуслаштырылган хезмәт үз эшчәнлегендә Россия Федерациясе 
һәм Татарстан Республикасының гамәлдәге законнарына, «Түбән Кама шәһәре» 
муниципаль хокукый актларына, әлеге Тәртипкә таяна. 

Кирәкле акчалары булмауга бәйле рәвештә яки башка нигезләр буенча 
Махсуслаштырылган хезмәтнең түләүсез нигездә күмү буенча гарантияләнгән 
исемлектәге хезмәтләрне күрсәтүдән баш тартуга юл куярга ярамый.  

1.2. Махсуслаштырылган хезмәт күрсәтә торган  түләүле хезмәтләренең бәясе 
Түбән Кама шәһәре башкарма комитеты карары белән раслана.  

1.3. Махсуслаштырылган хезмәт мәрхүмнең гәүдәсен (мәет) күмү турындагы 
ихтыяр белдерүен үтәү гарантиясен һәм мәрхүмнең гәүдәсенә лаеклы мөнәсәбәт 
тәэмин итә. 

 
2 статья. Махсуслаштырылган хезмәтнең 

төп функцияләре һәм вазыйфалары 
2.1. Махсуслаштырылган хезмәтнең төп функцияләре - үлгәннәрне күмү һәм 

күмү белән бәйле хезмәтләр күрсәтү. 
2.2. Мәрхүмне күмгәндә, Махсуслаштырылган хезмәт башкара: 
2.2.1. Мәрхүмне җирләү бурычын үз өстенә алган затның язма гаризасы 

буенча, гарантияләнгән исемлек нигезендә, түләүсез нигездә җирләү буенча 
хезмәтләр күрсәтү үз эченә ала: 



2.2.2. Күмү өчен кирәкле документларны: үлем турында медицина таныклыгы 
һәм ГХАТ органнары биргән үлем турында таныклыкны рәсмиләштерү. 

2.2.3. Киҗе-мамык тукымасы белән тышланган тактадан эшләнгән табутны 
һәм күмү өчен кирәк булган башка әйберләрне бер адреска бирү һәм җиткерү. 

2.2.4. Үлгән кешенең гәүдәсен (мәетне) зиратка күмү урынына кадәр күчерүне 
дә исәпкә алып илтү. 

2.2.5. Күмү: кабер казу өчен урынны билгеләү һәм чистарту, кабер казу, табут 
капкачын кадаклау, табутны кабергә төшерү, каберне күмү, кабер калкулыгын 
урнаштыру, язу белән ритуаль теркәү билгесен (үлгән кешенең фамилиясе, исеме, 
әтисенең исеме, аның туу һәм үлү датасы) бирү. 

2.3. Күмү буенча гарантияләнгән хезмәтләр исемлеге нигезендә күрсәтелә 
торган хезмәтләрнең хакы Түбән Кама шәһәре башкарма комитеты тарафыннан 
билгеләнә. 

2.4. Күмү буенча гарантияләнгән хезмәтләр исемлеге нигезендә күрсәтелә 
торган хезмәтләрнең хакы Махсуслаштырылган хезмәткә үлем турында белешмә 
нигезендә, Махсуслаштырылган хезмәтнең алар белән тиешле шартнамәләр 
төзелгән Россия Федерациясе Пенсия фонды һәм Россия Федерациясе Социаль 
иминият фонды тарафыннан каплана, әгәр күрсәтелгән хезмәтләрне каплауны сорап 
мөрәҗәгать җирләү көненнән алты айдан да соңга калмыйча җибәрелгән булса. 

2.5. Күрсәтелә торган хезмәтләрнең сыйфаты Түбән Кама шәһәре башкарма 
комитеты билгеләгән таләпләргә туры килергә тиеш. 

2.6. Махсуслаштырылган хезмәт шулай ук түбәндәге очракларда күмү белән 
шөгыльләнә: 

2.6.1. Ире яки хатыны, якын туганнары, башка туганнары, яисә үлгән кешенең 
законлы вәкиле булмаганда, яисә алар күмү белән шөгыльләнә алмаган очракта, 
шулай ук эчке эшләр органнары тарафыннан көчләп үтерелмәгән икәнен белгәч, 
үлем сәбәпләре ачыкланганнан соң өч тәүлек эчендә үлүченең шәхесен раслагач, 
үлгән кешене өендә, урамда яки «Түбән Кама шәһәре» муниципаль берәмлеге 
территориясендәге башка урыннарда мәрхүмне җирләү бурычын үз өстенә алган 
бүтән затлар булмаганда. Бу очракта хокук саклау органнарыннан рөхсәт кирәк 
түгел. 

Әгәр үлем сәбәбе көчләп үтерү, криминаль характерга ия икән, алдан тикшерү 
органнарыннан күмүгә рөхсәтне табиб, суд-медицина эксперты ала. 
Махсуслаштырылган хезмәт вәкиленә күмүгә әлеге рөхсәтнең күчермәсе 
тапшырыла. 

2.6.2. Эчке эшләр органнары тарафыннан Россия Федерациясе законнарында 
билгеләнгән срокларда шәхесләре билгеләнмәгән кешеләрне (билгесез үлүчеләр) 
күмү. Күмү күрсәтелгән органнарның ризалыгы белән үлгән кешенең гәүдәсен 
(мәетен) мондый очраклар өчен җәмәгать зиратларында махсус бүлеп бирелгән 
участокларда җиргә күмү юлы белән башкарыла. 

2.7. Әлеге Тәритипнең 2.6.1 һәм 2.6.2. пунктларда күрсәтелгән үлүчеләрне 
җирләгәндә Махсуслаштырылган хезмәт күрсәтә торган хезмәтләр исемлеге үз эченә 
ала: 

2.7.1. Күмү өчен кирәкле документларны рәсмиләштерү. 
2.7.2. Тәнне төрү. 



2.7.3. Табут белән тәэмин итү. 
2.7.4. Мәрхүмне зиратка илтү, шул исәптән төяү-бушату эшләре һәм үлгән 

кешенең гәүдәсен күмү урынына күчерү. 
2.7.5. Күмү: кабер казу өчен урынны билгеләү һәм чистарту, кабер казу, табут 

капкачын кадаклау, табутны кабергә төшерү, каберне күмү, кабер калкулыгын 
урнаштыру, теркәү номеры белән теркәү табличкасын урнаштыру. 

Күрсәтелгән хезмәтләрнең бәясе Түбән Кама шәһәре башкарма комитеты 
тарафыннан билгеләнә һәм Махсуслаштырылган хезмәткә «Җирләү һәм күмү эше 
турында» 1996 елның 12 гыйнварындагы 8-ФЗ номерлы Федераль законның 9 
статьясының 3 пунктында каралган тәртиптә Россия Федерациясе Пенсия фонды 
һәм Россия Федерациясе Социаль иминият фонды тарафыннан каплана. 

 
3 статья. Махсуслаштырылган хезмәт эшчәнлеген  

оештыруга төп таләпләр 
3.1. Махсуслаштырылган хезмәттә булырга тиеш: 
3.1.1. Хуҗалык алып бару хокукында, аренда яисә башка законлы нигезендә 

күмү һәм башка ритуал хезмәтләр күрсәтүгә заказлар кабул итүнең тиешле 
шартларын тәэмин итә торган стандарт таләпләре нигезендә махсус җиһазланган 
урыннар, шулай ук үлүчене күмүне гамәлгә ашыру бурычын үз өстенә алган затлар 
тарафыннан күрсәтелә торган ритуал хезмәтләрне дөрес сайлау мөмкинлеге.  

3.1.2. Түбәндәге мәҗбүри мәгълүмат белән элмә такта: оешманың бренд 
исеме, аның урнашу урынын (юридик адресы) күрсәтү, шулай ук эш режимы. 

3.2. Күмү һәм башка ритуаль хезмәтләр күрсәтүгә заказлар кабул ителә торган 
Махсуслаштырылган хезмәт урыннарыда күзәтү өчен уңайлы урында түбәндәге 
мәгълүмат булырга тиеш: 

3.2.1. «Үлүчеләрне күмү буенча хезмәтләр күрсәтүгә гражданнарның 
хокуклары гарантияләре турында» Россия Федерациясе Президентының 1996 елның 
29 июнендәге 1001 номерлы Указы. 

3.2.2. «Җирләү һәм күмү эше турында» 1996 елның 12 гыйнварындагы 8-ФЗ 
номерлы Федераль закон.  

3.2.3. «Кулланучылар хокукларын яклау турында» 1992 елның 7 февралендәге 
2300-1 номерлы Россия Федерациясе Законы. 

3.2.4. Җирләү буенча гарантияләнгән хезмәтләр исемлеге. 
3.2.5. Түләүле һәм түләүсез нигездә җирләү буенча гарантияләнгән хезмәтләр 

күрсәтү тәртибе турында белешмәләр. 
3.2.6. Шәхесләре законда билгеләнгән срокларда Эчке эшләр органнары 

тарафыннан билгеләнмәгән мәрхүмнәрне, ире, хатыны, якын туганнары, башка 
туганнары мәрхүмнәрне, яисә мәрхүмнең законлы вәкиле булмаганда, яисә алар 
күмү белән шөгыльләнә алмаган очракта, шулай ук үлгән кешеләрне җирләүне 
гамәлгә ашырырга йөкләмә алган башка затлар булмаганда,  күмү буенча хезмәт 
күрсәтү тәртибе, аларны күрсәтү тәртибе турында белешмә. 

3.2.7. Күмү  буенча күрсәтелә торган хезмәтләргә һәм башка ритуаль хезмәт 
күрсәтүләргә, ритуаль билгеләнештәге предметларга бәяләр (тарифлар) 
прейскурантлары. 

3.2.8. Ритуал билгеләнештәге җитештерелә торган һәм сатыла торган 



товарларның үрнәкләре, проспектлары. 
3.2.9. «Түбән Кама шәһәре» муниципаль берәмлеге территориясендә урнашкан 

җәмәгать зиратларының эшчәнлек тәртибе. 
3.2.10. Үлгән кешене күмү бурычын үз өстенә алган кешенең беренче таләбе 

буенча бирелә торган билгеләнгән тәртиптә рәсмиләштерелгән фикерләр һәм 
тәкъдимнәр китабы. 

3.3. Күмү буенча хезмәтләргә һәм башка ритуал хезмәтләргә заказлар 
рәсмиләштергәндә Махсуслаштырылган хезмәт хезмәткәрләре бурычлы: 

3.3.1. Җирләүне гамәлгә ашыру бурычын үз өстенә алган затка, җирләү 
билгеләнешендәге хезмәтләрне һәм товарларны дөрес сайлап алу мөмкинлеген 
тәэмин итә торган күмү буенча күрсәтелә торган ритуаль хезмәтләр (шул исәптән 
түләүсез нигездә җирләү буенча хезмәтләр күрсәтүнең гарантияләнгән исемлеген) 
турында кирәкле һәм дөрес мәгълүмат җиткерергә. 

3.3.2. Тикшерү-касса техникасын кулланмыйча, күмү буенча хезмәтләргә һәм 
башка ритуаль хезмәтләр күрсәтүдә заказлар рәсмиләштергәндә билгеләнгән 
тәртиптә расланган катгый хисап бланкларын тутырырга. 

3.3.3. Махсуслаштырылган хезмәт күрсәткән ритуаль хезмәтләрнең сыйфаты 
Махсуслаштырылган хезмәт һәм мәрхүмне күмү бурычын үз өстенә алган зат 
арасында төзелгән шартнамә белән билгеләнгән таләпләрне канәгатьләндерергә 
тиеш. Шартнамәдә ритуаль хезмәтнең сыйфаты турында шартлар булмаганда, 
Махсуслаштырылган хезмәт мондый хезмәт гадәттә кулланыла торган максатларга 
ярашлы хезмәт күрсәтергә тиеш. Әгәр законда яки закон нигезендә кабул ителгән 
Россия Федерациясе башка норматив хокукый актларында хезмәт күрсәтүнең 
сыйфатына мәҗбүри таләпләр каралса, Махсуслаштырылган хезмәт әлеге 
таләпләргә туры килә торган ритуаль хезмәт күрсәтергә тиеш. 

3.4. Махсуслаштырылган хезмәт күмү һәм башка ритуаль хезмәтләргә 
заказларны кабул итү һәм үтәү буенча документларны формалаштыруны һәм 
саклауны тәэмин итә. 

3.5. Махсуслаштырылган хезмәт мәрхүмне күмү белән бәйле хезмәт 
күрсәтүләргә исән чакта шартнамәләр, шулай ук күмү урыннарының корылышы  
һәм аларны карап тоту буенча шартнамәләртөзергә хокуклы. 

3.6. Күмү буенча хезмәтләр күрсәтүгә заказ кабул итү һәм шартнамә (счет-
заказ) төзү Махсуслаштырылган хезмәт хезмәткәрләре тарафыннан гамәлгә 
ашырыла: 

3.6.1. Махсуслаштырылган хезмәт урнашкан урында. 
3.6.2. Махсуслаштырылган хезмәт тарафыннан заказлар кабул итү 

пунктларында. 
3.7. Үлгән кешене күмү бурычын үз өстенә алган физик яки юридик зат заказ 

бирүче була ала (вафат булучының ихтыярын башкаручы). Заказчы үз хокукларын 
шәхсән яки тиешенчә рәсмиләштерелгән ышаныч кәгазе булган вәкил аша 
тормышка ашыра ала. 

3.8. Күмү буенча хезмәтләр күрсәтүгә заказны рәсмиләштергәндә, 
Махсуслаштырылган хезмәт үз хезмәткәрендә хезмәт таныклыгы, аның 
вәкаләтләрен раслаучы ышаныч кәгазе, ритуал кирәк-яраклары каталогы, ритуал 
хезмәтләргә һәм ритуал билгеләнешендәге предметларгә прейскурант булуын 



тәэмин итә. 
3.9. Күмү буенча хезмәтләр күрсәтүгә заказ түбәндәге реквизитларны мәҗбүри 

тутырып шартнамә (счет-заказ) белән рәсмиләштерелә: башкаручының тулы исеме 
һәм юридик адресы; заказчының фамилиясе, исеме, әтисенең исеме, адресы һәм 
телефоны; заказны кабул итү датасы, заказчы һәм заказны кабул иткән затның 
имзалары, имзаларны расшифровкалау белән; заказ бирелгән хезмәтләрнең 
исемлеге, аларның бәясе. 

3.10. Күмүгә заказ җирләүне оештыру бурычын үз өстенә алган зат 
тарафыннан паспорт яки шәхесне раслаучы башка документ күрсәткәндә 
рәсмиләштерелә. Әгәр җирләүне оештыру бурычын юридик зат үз өстенә алган 
булса, шулай ук күмүне оештыручы заттан вәкил һәм аның мәгълүматлары 
күрсәтелеп, ышаныч кәгазе буенча рөхсәт ителгән гамәлләр исемлеге таләп ителә. 

3.11. Махсуслаштырылган хезмәт заказны шартнамәдә (счет-заказда) 
күрсәтелгән күләмдә һәм срокларда гамәлгә ашыруны тәэмин итә. 

 3.12. Махсуслаштырылган хезмәт белешмә-мәгълүмат хезмәтенең  эш 
режимын, көн саен 8.00 сәгатьтән 17.00 сәгатькә кадәр заказлар кабул итүне тәэмин 
итәргә тиеш. Күмү вакыты күмүгә заказны рәсмиләштергәндә заказчы белән 
килешенеп билгеләнә. 

3.13. Күмү эше мәсьәләләре буенча Махсуслаштырылган хезмәт эшчәнлеген 
Түбән Кама шәһәре башкарма комитетының ритуаль хезмәтләр бүлеге контрольдә 
тота. 

4.1. Махсуслаштырылган хезмәт күрсәтелгән хезмәтләр өчен «Кулланучылар 
хокукларын яклау турында» 1992 елның 7 февралендәге 2300-1 номерлы Россия 
Федерациясе Законы нигезендә җаваплы. 

